
Na osnovu člana 3. Pravilnika o kriterijama, načinu i postupku raspodjele sredstava iz tekućeg 
granta za programe iz oblasti kulture koji se finansiraju i sufinasiraju sredstvima Budžeta općine 
lijaš  broj:  07-40-730/13  od  11.04.2013  godine,  Općinski  načelnik  putem  Službe  za  društvene 
djelatnosti Općine Ilijaš raspisuje:

JAVNI POZIV
za raspodjelu sredstava iz tekućeg granta za programe iz oblasti kulture koji se finasiraju i  

sufinasiraju sredstvima Budžeta općine Ilijaš za 2015. godinu

Predmet javnog poziva:  je  dostavljanje  programa u svrhu obezbjeđivanja finansijske podrške 
udruženjima iz oblasti kulture, za realizaciju programa koji se provode u interesu i na području 
općine Ilijaš, a doprinose realizaciji strateškog cilja općine Ilijaš u oblasti kulture:

Unaprijeđenje kulturnih aktivnosti i oplemenjivanje kulturnog ambijenta na lokalnom nivou.

Opći kriteriji:

Sve udruženja iz oblasti kulture koja imaju namjeru aplicirati za dodjelu sredstava potrebno je da 
ispunjavaju sljedeće uslove:
-da  je  nosilac  programa,  odnosno  podnosilac  aplikacije  organizovan  u  skladu  sa  pozitivnim 
zakonskim  propisima   najmanje  12  (dvanest)  mjeseci  prije  objave  Javnog  poziva,  te  da 
blagovremeno izvršava obaveze u skladu sa članom 33. Zakona o udruženjima i  fondacijama 
(“Službene novine  Federacije BIH”, broj:45/02),
-  da ima sjedište na području općine Ilijaš,
-  da je zahtjev podnio Upravni odbor ili Predsjedništvo udruženja,
-  da ima obezbijeđene tehničke uvjete za realizaciju programskih aktivnosti,
-  da ima dokazanu sposobnost za realizaciju aktivnosti iz oblasti kulture,
-  da ima usvojen Program rada za tekuću godinu,
-  da ima finasijski plan za tekuću godinu, 
-  da ima finasijski izvještaj za predhodnu godinu sa Bilansom stanja i Bilansom uspjeha ovjeren od 
   AFIPA do 28. februara tekuće godine,
-  da je ispoljena racionalnost u korištenju ranije dodjeljenih sredstava i da su budžetska  sredstava 
   uredno i na vrijeme pravdana.

Prijava na javni poziv treba da sadrži:

-  popunjen prijavni obrazac,
-  popunjen obrazac Zahtjeva za upis u općinski registar udruženja iz oblasti kulture,
-  rješenje o registraciji ( ovjerena kopija),
-  uvjerenje o poreznoj registarciji – ID broj (ovjerena kopija),
-  uvjerenje o izmirenim poreskim obavezama (izdaje Poreska uprava),
-  transakcijski račun (ovjerena kopija ugovora s bankom ili potvrda banke),
-  popunjen obrazac programa kojim udruženje aplicira za dodjelu sredstava, s jasnom  definicijom 
   problema koji adresiramo ili oblasti intervencije; programskih ciljeva; ciljne grupe; broja učesnika; 
   očekivanim direktnim i krajnjim rezultatima; konkretnim aktivnostima programa koje će biti   
   poduzete; ukupnim troškom realizacije programa i izvorima finansiranja; vremenskim planom 
   provođenja aktivnosti;  te  na koji način će aplikant  informisati javnost o aktivnostima realizacije 
   programa;
-  bilans stanja i uspjeha za proteklu godinu, ovjeren kod AFIPA  do 28. februara 2015. godine  
   (ovjerena kopija),
-  tekstualni i finasijski izvještaj udruženja koja su dobila finansijsku podršku iz Budžeta općine Ilijaš 
   u prethodnoj godini,
-  za programe koji se provode u školama dostaviti pisanu saglasnost direktora škole, odnosno 
   nadležnog ministarstva.

   Tražena dokumentacija se dostavlja u originalu ili ovjerenoj kopiji.
Ukoliko aplikant kojem su dodjeljena sredstva za prethodnu godinu nije dostavio izvještaj o 
namjenskom utrošku doznačenih budžetskih sredstava, isti ne može učestovati u raspodjeli 
sredstava za tekuću godinu.

Prijavni obrazac podnosi ovlašteno lice aplikanta i sadrži:

• naziv programa,
• puni naziv aplikanta (sjedište, adresa, telefon/fax i e-mail),
• oblik, datum, broj i mjesto registracije,
• broj transakcijskog računa,
• ime i prezime odgovorne osobe za provođenje programa i njene kontakte,
• kratak opis aplikanta (npr. misija, vizija i područje djelovanja),
• oblast na koju se odnosi program i opis konkretnog problema koji se rješava provođenjem 

programa,
• iznos cijelog programa i udio koji se traži iz Budžeta Općine Ilijaš,
• ostalo (dodatne informacije o programu, partnerima i budućim aktivnostima).

Kriteriji za ocjenjivanje: 

Općinski načelnik vrši odabir programa na osnovi prijedloga Komisije za kulturu i sport  Općinskog 
vijeća Ilijaš koji je sačinjen u skladu sa sljedećim kriterijima:

a) Posebni bodovni kriteriji 

R.b. POSEBNI KRITERIJI Težinski 
faktor

Bodovi

1 Nacin finansiranja programa 20
2 Kulturna promidžba općine, kantona, države 20
3 Tradicionalnost programa 20
4 Doprinos razvoju kulture na području općine 15
5 Broj mladih uključenih u oblast kulturno-umjetničkog 

amaterizma 
15

6 Unaprijeđenje i razvoj kulturne baštine 10
Ukupno: 100

1 Nacin finansiranja programa 20
Program nema druge izvore finansiranja 0
Program ima obezbjedjeno finansiranje do 30% 2
Program ima obezbjedjeno finansiranje do 50% 3
Program ima obezbjedjeno finansiranje do 80% 5

2 Kulturna promidžba općine, kantona, drzave 20
Program  ne doprinosi kulturnoj promidžbi općine 0
Program doprinosi promociji općine Ilijaš u zemlji 3
Program doprinosi promociji općine Ilijaš u inostranstvu 5

3 Tradicionalnost programa 20
Program ima tradiciju dužu od 20 godina 5
Program ima tradiciju dužu od 15 godina 4



Program ima tradiciju dužu od 10 godina 3
Program ima tradiciju dužu od 5 godina 2
Program ima tradiciju do 5 godina 0

4 Doprinos razvoju kulture na području općine 15
Program se odnosi na sve kategorije građana općine 5
Program se odnosi na kategoriju školske omladine 3
Program se odnosi na kategoriju predškolske djece 2

5 Broj mladih uključenih u oblast kulturno-umjetničkog 
amaterizma

15

Od 150 do 200 mladih 5
Od 100 do 150 mladih 4
Od 50 do 100 mladih 3
Od 10 do 50 mladih 2
Od 5 do 10 mladih 1
Do 5 mladih 0

6 Unaprijeđenje i razvoj kulturne baštine 10
Program doprinosi unaprijeđenju i razvoju kulturne baštine 5
Program ne doprinosi unaprijeđenju i razvoju kulturne baštine 0

     b)  Pozitivni kriteriji:

• da se program odnosi na sve kategorije građana općine Ilijaš i da će se provesti na 
njenom području;

• da je ispoštovana procedura za pisanje programa;
• da  je  jasno  definisana  ciljna  grupa  i  da  obuhvaća  veći  broj  korisnika  usluga  s 

jednakom kvalitetom isporuke;
• da su očekivani rezultati mjerljivi, realni i ostvarivi;
• da  angažuje  ili  ima  kao  ciljnu  grupu  marginalizirane  grupe  (npr.,  osobe  s 

onesposobljenjem, Rome, nacionalne manjine, socijalno ugrožene grupe itd.);
• da je budžet realan i u skladu s aktivnostima.

     c)  Eliminatorni kriteriji:

• program nije dostavljen u naznačenom roku ;
• nedostaju formalni uvjeti za kandidovanje programa (nepotpuna ili netačna dokumentacija);
• nije opravdan utrošak sredstava za ranije odobrene programe (nije dostavljen finansijski i 

narativni izvještaj o provođenju ranije odobrenih programa);
• program ne angažira kvalitetno osoblje, članstvo ili volontere za njegovo provođenje;
• sve aktivnosti se događaju van općine Ilijaš;
• prijavni obrazac nije popunjen u potpunosti;
• programom  se podržava rad političke stranke;
• nedostaju ključne informacije o programu;
• udruženja iz oblasti kulture nemaju sjedište na području općine Ilijaš.

Mjesto i način  podnošenja aplikacije:

Prijava na javni poziv podnosi se na propisanom obrascu  koji  se može preuzeti na Info pultu 
Općine Ilijaš, ulica 126. Ilijaške brigade br. 6  ili web stranici općine www.ilijas.ba.
Prijava s dokumentacijom se podnosi lično ili poštom Službi za društvene djelatnosti općine Ilijaš, 

http://www.ilijas.ba/


ulica 126. Ilijaške brigade br.6 sa naznakom  “Komisija za kulturu i sport:  dodjela grantova za 
programe iz oblasti kulture”.
Vanjska strana koverte mora sadržavati  puno ime i  adresu podnositelja programa i  puni naziv 
programa.

Rok za podnošenje aplikacije:

Rok za podnošenje aplikacija je 03.mart 2015.godine do 16,00 sati. O primljenoj pošiljci u Općini 
će se voditi uredna evidencija i izdavati potvrde o prijemu.
Aplikacije  uz  koje  nisu  dostavljena  sva  tražena  dokumenta,  aplikacije  koje  nisu  dostavljene  u 
navedenom roku,  kao i  aplikacije  korisnika koji  u  prethodnom periodu nisu pravdali  namjenski 
utrošak dodjeljenih sredstava, neće biti razmatrane.

Ocjenu programa izvršit će Komisija za kulturu i sport Općinskog vijeća Ilijaš, koja će utvrditi rang 
listu dostavljenih programa i pripremiti prijedlog godišnjeg finansiranja udruženja iz oblasti kulture i 
dostaviti ga Općinskom načelniku koji donosi konačnu Odluku o finansiranju.
Svi aplikanti koji su predali prijedloge programa, koji su prihvaćeni ili odbijeni, bit će obaviješteni u 
pisanoj  formi  o  odluci  u  vezi  sa njihovim prijedlogom programa,  u  roku od 30 dana od dana 
zatvaranja javnog poziva. Rezultati će biti objavljeni na web stranici općine Ilijaš www.ilijas.ba. kao 
i na oglasnoj ploči općine.
Nakon donošenja Odluke o finansiranju, Općinski načelnik zaključuje ugovor sa aplikantima čiji su 
prijedlozi  programa  prihvaćeni.  Ugovor  će  sadržavati  prava,  obaveze  i  odgovornosti,  način 
praćenja  provođenja  odobrenog  programa,  način  praćenja  namjenskog  trošenja  sredstava,  te 
elemente narativnog i finansijskog izvještavanja o provođenju programa.
Dostavljena dokumentacija se ne vraća.
Za sve dodatne informacije i uputstva vezana za prikupljanje potrebne dokumentacije, možete se 
obratiti općinskoj Službi za društvene djelatnosti, soba 23, ili na telefon 033/580-690.

Broj: 01/2-40-289/15                                                                      OPĆINSKI NAČELNIK 
Ilijaš,12.02.2015.godine     
                                                                                                        ------------------------------ 
                                                                                                       Akif Fazlić, dipl.ecc.  s.r.

